
ҚАЗАҚСТАН РЕСПУБЛИКАСЫНЫҢ АТЫНАН
· К  I   М
2019 жылғы 23 қыркүйек
№5154-19-00-1/200 іс
Сарыағаш қаласы
Түркістан облысы, Сарыағаш аудандық соты құрамында:
төрағалық етуші судья З.Алсеева,

сот отырысының хатшысы Е.Ниязбеков,

сотталушы А.Батырбеков,

сотталушының қорғаушысы адвокат И.Құрманбай,

жәбірленуші Б.Абдиев,

жәбірленушінің қорғаушысы адвокат Г.Абдукаликованың қатысуларымен, ашық сот отырысында жалпы тәртіптегі қылмыстық ісін қарады, ол бойынша:
Батырбеков Аманкельды Мырхиевич, 17 желтоқсан 1965 жылы Түркістан облысы, Бәйдібек ауданында туған, ұлты қазақ, Қазақстан Республикасының азаматы, білімі жоғары, отбасылы, бұрын 19.01.2017 жылғы Сарыағаш ауданы №2 аудандық сотының үкімімен ҚК-нің 411-бабының 3-бөлігімен 1 (бір) жыл, 5 (бес) ай, 19 (он тоғыз) күнге бас бостандығын шектеуге сотталып, «Қазақстан Республикасы Тәуелсіздігінің жиырма бес жылдығына байланысты рақымшылық жасау туралы» 13 желтоқсан 2016 жылғы Заңын қолданып, жазадан босатылған, «Сарыағаш-Әділет» қоғамдық бірлестігінің төрағасы, Сарыағаш ауданы, Көктерек кенті, Бейбітшілік көшесі №1 үйдің тұрғыны, жекеше айыптау шағымының көшірмесін алған, Қазақстан Республикасы Қылмыстық кодексінің 130-бабының 3-бөлігінде, Қылмыстық кодексінің 131-бабының 2-бөлігінде көзделген қылмыстық құқық бұзушылықтарды жасады деп жекеше айыптау шағымымен сотқа берілген.
СИПАТТАУ БӨЛІГІ:
Сотталушы А.Батырбеков өзінің «Facebook» әлеуметтік желісіндегі жеке парақшасында 11.01.2019 жылы жариялаған «Торғай аулау ма әлде «тупить» ету ме?» атты жазбасында, 23.02.2019 жылы жариялаған «Ақшаң болса қалтаңда талтаң да талтаңда немесе Келестегі кеңкелестік-3» атты жазбасында, 24.02.2019 жылы жариялаған «Мұқағали давай до свидания

немесе Келестегі кеңкелестік-4» атты жазбасында, 19.04.2019 жылы жариялаған «Құдам бар, не қамым бар немесе Келестегі кеңкелестік-6» атты жазбасында және 08.05.2019 жылы жариялаған «Қандай үкім немесе Келестегі кеңкелестік-7» атты жазбасында жәбірленуші Б.Абдиевтің ар-намысы мен қадір-қасиетіне және іскерлік беделіне нұқсан келтіретін мәліметтер бар «Естеріңізге сала кетейік, алдыңғы «Келестегі кеңкелестік-5» деген постымызда, Келес аудандық білім бөлімінің басшысы Бахтияр Абдиевтің сыбайластыққа жол қойса да «тоқетерге» ұқсаған жеңіл шарамен құтылып кеткенін жазған едік.»; «Келес заврайоносы» Бахтияр Абдиевтің заңсыздыққа қорықпай бара алатын «батылдығына» тәнтігімізді айттық»; «Директорлықтан босап қалған 63 адамды, Келестің «Заврайонасы» Бахтияр алады да конкурссыз, дәнеңесіз қайтадан сол мектептеріне директор етіп тағайындай салады!»; «Мысалы, балалар саз мектебінің директоры Умаргазиева Зүлфия апайды қайта директор ғып тағайындау үшін «заврайоно» Бахтияр Абдиев одан 3-ақ мың доллар сұраған көрінеді»; «Түк болмады дегенде, Бахтияр Абдиев мынадай заң бұзушылықтарымен атқарып отырған қызметімен хош айтысу керек болатын»; «Алдыңғы серияда аудандық білім бөлімінің басшысы Бахтияр Абдиевтің мектеп директорларын тағайындағанда заңды белден басатынын, себебі сенген «крышасы» мықты екенін және ол «крышасының» кім екені жайлы болжамымызды келтіргенбіз» - деген мәліметтерді жариялап, яғни бұқаралық ақпарат құралдарын пайдаланып жәбірленуші Б.Абдиевті «сыбайластыққа жол қойған», «конкурссыз, дәнеңесіз қайтадан сол мектептеріне директор етіп тағайындаған», «заңсыздыққа қорықпай бара алатын», «заңды белден басатын» деген сөздеремен және «Умаргазиева Зүлфия апайды қайта директор қызметіне тағайындау үшін Бахтияр Абдиев одан 3-ақ мың доллар сұраған көрінеді» деп меңзеп, сыбайлас жемқорлық сипатындағы қылмыс жасады деп айыптап, оның абыройы мен қадiр-қасиетiне нұқсан келтiретiн және беделiн түсiретiн көрiнеу жалған мәлiметтерді бұқаралық ақпарат құралдарын, телекоммуникациялар желілерін пайдаланып таратып, жала жапқан.

Сонымен қатар, А.Батырбеков өзінің «Facebook» әлеуметтік желісінде жариялаған жоғарыда көрсетілген жазбаларында жәбірленуші Б.Абдиевтің абыройы мен қадiр-қасиетiн әдепсiз түрде кемсiтетін «...Келес аудандық білім бөліміне басшы қылып Бозайдың тупой әкімі Бахтияр Абдиевтің тағайындатқан...» - деген мәтіндегі мәліметтерді жариялап, яғни бұқаралық ақпарат құралдарын, телекоммуникациялар желілерін пайдаланып жәбірленуші Б.Абдиевтің абыройы мен қадiр-қасиетiн әдепсiз түрде кемсiтіп, қорлаған.
УӘЖДЕУ БӨЛІГІ:
Сот тергеуінде сотталушы А.Батырбеков жекеше айыптау шағымымен келіспей, өзінің «Facebook» әлеуметтік желісіндегі

парақшасында жариялаған жазбаларында келтірілген мәліметтердің барлығы шындыққа сәйкес келетінін, дәлелсіз мәліметтерді жарияламайтынын. Келес аудандық білім бөлімінің басшысы Б.Абдиев балалар саз мектебінің директоры З.Умаргазиеваны директорлыққа қайта тағайындау үшін 3000 АҚШ долларын сұрағаны жөнінде З.Умаргазиева құзырлы мекемелерге арызданғанын, ол жазылған арыз бойынша шешім қабылданғанын, осы мән-жайларды дәлелдейтін нақты құжат көшірмелері бар екенін. З.Умаргазиева басшылары тарапынан қысым көрген кезде «Сарыағаш-Әділет» қоғамдық бірлестігіне көмек сұрап келгенін, сол кезде қоғамдық бірлестікке мүшелікке қабылдап, көмек бергендерін. Ал «Бозайдың тупой әкімі» деген сөз, өзінің сөзі еместігін, ол «Facebook» әлеуметтік желісіндегі «Алик Федр» деген бір фейктің сөздері екенін, өзінің жазбаларында сол бір фейктің сөздерін пайдаланып, «Хабардар болдық»-деп жазғанын. Сарыағаш аудандық білім бөлімінен алған ресми жауапта Келес ауданына қарасты мектеп директорларының барлығы өз еркімен жұмыстан босату жөнінде арыз жазып, сол арыздың негізінде мектеп директорлары өз еркімен арыз жазуына байланысты жұмыстан босағандарын. Ал, жұмыстан босаған директорлар қайта жұмысқа қабылдану үшін міндетті түрде конкурсқа қатысулары керектігін, Б.Абдиев заңның осы талабын сақтамай мектеп директорларын конкурссыз жұмысқа қабылдағанын, өзінің жазбаларында осы мәселені жазғанын. Б.Абдиевпен ешқандай бас араздығы жоқтығын, тек қоғамдағы болып жатқан мәселелерді сынап мақала жазатынын айтып көрсетті. (11.09.2019 жылғы 5154-19-00-1_200_11092019100431_mix.mp4 және 20.09.2019 жылғы 5154-19-00-1_200_20092019101003_mix.mp4).

Сот тергеуінде жәбірленуші Б.Абдиев жекеше айыптау шағымын толық қуаттап, сотталушы А.Батырбековтің «Facebook» әлеуметтік желісіндегі парақшасында жариялаған жазбаларында өзінің абыройы мен қадiр-қасиетiне нұқсан келтiретiн және беделiн түсiретiн көрiнеу жалған мәлiметтерді жариялап, Келес ауданы әкімшілік-аумағы құрылуына байланысты мектеп директорларын тағайындау кезінде әрқайсысынан үш мың доллар көлемінде пара сұраған, сыбайластыққа жол берген, «Заңды белден басатын, заңсыздыққа қорықпай бара алатын» деген мәтіндегі

жалған мәліметтерді бұқаралық ақпарат құралдарын, телекоммуникациялар желілерін пайдаланып жариялап, шындыққа сәйкес келмейтін ақпараттарды таратып, өзіне жала жапқанын, сонымен қатар, жариялаған мақалаларында өзінің абыройы мен қадiр-қасиетiн әдепсiз түрде кемсiтетін сөздермен қорлағанын айтып, А.Батырбековті Қылмыстық кодексінің 130-бабының 3-бөлігінде, Қылмыстық кодексінің 131-бабының 2-бөлігімен жауапкершілікке тартуды сұрады. (04.09.2019 жылғы 5154-19-00-1_200_04092019103758_mix.mp4 және 11.09.2019 жылғы 5154-19-00-1_200_11092019100431_mix.mp4).

Сот тергеуінде куә А.Жүзенов аудандық мәслихат депутаты болып табылатынын, жәбірленуші Б.Абдиевке ешқандай қатысы жоқ екенін, Б.Абдиевтің атқарып отырған қызметіне тағайындауға мәслихат депутаттарының ешқандай қатысы жоқ екенін, оның осы қызметке тағайындалуына немесе қандайда бір шешім қабылдауына араласуға ешқандай құзіреті жоқ екенін, Қ.Балабиевпен ешқандай құда емес екенін, А.Батырбеков жала жауып отырғанын айтып көрсетті. (11.09.2019 жылғы
5154-19-00-1_200_11092019100431_mix.mp4).
Сот тергеуінде куә З.Умаргазиева өз жауабында Б.Абдиев өзінен ешқандай ақша сұрамағанын, ақша сұрағаны жөнінде ешқандай құзырлы органдарға арызданбағанын, Б.Абдиев басшы ретінде өте іскер жақсы мінезделетін адам екенін айтып көрсетті. (11.09.2019 жылғы 5154-19-00-

1_200_11092019100431_mix.mp4).
Сот тергеуінде куә А.Асқарова Келес ауданында орналасқан №13 Т.Бигелдинов атындағы орта мектеп директоры болып қызмет атқаратынын, Б.Абдиев білім бөлімінің басшысы ретінде өзінен ешқандай ақша талап етпегенін, қысым көрсетпегенін, Б.Абдиевпен қызмет бабында тану кезінде ешқандай теріс жағынан байқамағанын. 2018 жылы Сарыағаш ауданынан Келес ауданы бөлініп шыққан кезде, Сарыағаш аудандық білім бөліміне өзін Келес ауданында орналасқан №13 санды Т.Бигелдинов атындағы орта мектепке директор қызметіне ауысу негізінде қайта тағайындау жөнінде арыз жазғанын айтып көрсетті. (11.09.2019 жылғы

5154-19-00-1_200_11092019100431_mix.mp4)
Сот тергеуінде куә Д.Жолдасов Келес ауданында орналасқан орта мектеп директоры болып қызмет атқаратынын айтып, сотта жауап берген куә А.Асқаровтың жауабына мағыналас жауап берді. (11.09.2019 жылғы
5154-19-00-1_200_11092019100431_mix.mp4)
Сот тергеуінде сұралған сарапшы маман М.Мырзаева осы қылмыстық іс бойынша 27.06.2019 жылғы №101 санды маманның қорытындысын жасағанын, ол бойынша зерттеуге ұсынылған мақалаларда Б.Абдиевті сынап, оның жеке басына жағымсыз сипаттама беруге бағытталған, ар-намысы мен қадір-қасиетін әдепсіз түрде кемсітетін, қорлау сөздері бар екенін, мақаладағы «Бозайдың тупой әкімі» деген сөздер Б.Абдиевті әдепсіз түрде кемсітетін, қорлау сөзі болып табылатынын, ол сөз нақты Б.Абдиевке бағытталған сөз болып табылатынын айтып көрсетті. (20.09.2019 жылғы 5154-19-00-

1_200_20092019101003_mix.mp4).
Сотталушы А.Батырбеков кінәсін мойындамағанымен, оның Б.Абдиевті сыбайлас жемқорлық сипатындағы қылмыс жасады деп айыптап, оның абыройы мен қадiр-қасиетiне нұқсан келтiретiн және беделiн түсiретiн көрiнеу жалған мәлiметтерді бұқаралық ақпарат құралдарын, телекоммуникациялар желілерін пайдаланып таратып, жала жапқан қылмыстық құқық бұзушылық жасаған әрекеттері іс бойынша

жинақталған құжаттармен және куәлердің жауаптарымен өз айғағын тауып бекітіледі.
Атап көрсеткенде:

Куә З.Умаргазиева өз жауабында Б.Абдиев өзінен ешқандай ақша сұрамағанын, ақша сұрағаны жөнінде ешқандай құзырлы органдарға арызданбағанын, Б.Абдиев басшы ретінде өте іскер жақсы мінезделетін адам екенін көрсеткен.

Куә А.Асқарова Келес ауданында орналасқан №13 Т.Бигелдинов атындағы орта мектеп директоры болып қызмет атқаратынын, Б.Абдиев білім бөлімінің басшысы ретінде өзінен ешқандай ақша талап етпегенін, қысым көрсетпегенін, Б.Абдиевпен қызмет бабында тану кезінде ешқандай теріс жағынан байқамағанын. 2018 жылы Сарыағаш ауданынан Келес ауданы бөлініп шыққан кезде, Сарыағаш аудандық білім бөліміне өзін Келес ауданында орналасқан №13 санды Т.Бигелдинов атындағы орта мектепке директор қызметіне ауысу негізінде қайта тағайындау жөнінде арыз жазғанын көрсеткен.

Куә Д.Жолдасов куә А.Аскарованың жауабына ұқсас жауаптар берген.
[image: image12.png][Eae

27.06.2019 жылғы «Психологиялық-филологиялық сот сараптамалық зерттеу» маманның №101 қортындысында сай, «Торғай аулау ма әлде «тупить» ету ме?», «Ақшаң болса қалтаңда талтаң да талтаңда немесе Келестегі кеңкелестік-3», «Мұқағали давай до свидания немесе Келестегі кеңкелестік-4», «Құдам бар, не қамым бар немесе Келестегі кеңкелестік-6», «Қандай үкім немесе Келестегі кеңкелестік-7» атты мақалаларды зерттеу жайлы қорытындысына сай, зерттеуге ұсынылған мақала мәтіндері Б.Абдиевтің атқарып отырған қызметіне және жеке басына теріс-жағымсыз баға беруге бағытталғаны, мақала мәтінінде Б.Абдиевтің ар-намысы мен қадір-қасиетіне және іскерлік беделіне шындыққа сәйкес келмеген жағдайда нұқсан келтіретін мәліметтер барлығы анықталған.

Сонымен қатар, Қазақстан Республикасы Президентінің 2018 жылғы 5 маусымдағы «Оңтүстік Қазақстан облысының әкімшілік-аумақтық құрылысындағы өзгерістер туралы» №698 Жарлығына сәйкес Оңтүстік Қазақстан облысының Сарыағаш ауданына бөліну жолымен Сарыағаш ауданы және Келес ауданы әкімшілік-аумақтары құрылған. Осыған байланысты, Б.Абдиев Келес ауданына қарасты негізгі орта мектеп директорларына қатысты олардың еңбек қатынастары өзгеріссіз жалғасу және өз мекемелерінің барлық құжаттарына бірінші қол қою мен мөр басу құқығы берілу жөнінде, Еңбек кодексінің 47-бабының негізінде бұйрықтар қабылдаған. (іс беті 145-154).
Қазақстан Республикасының Еңбек кодексінің 47-бабында «Жұмыс берушінің атауы, ведомстволық тиесілілігі өзгерген, заңды тұлға акцияларының (қатысу үлестерінің) меншік иесі ауысқан, жұмыс беруші

заңды тұлға қайта ұйымдастырылған жағдайларда жұмыскерлермен еңбек қатынастары өзгеріссіз жалғаса береді» деп көрсетілген.
Жәбірленуші Б.Абдиевтің Келес ауданына қарасты мектеп директорларына қатысты конкурс өткізбестен, олардың еңбек қатынастарын өзгеріссіз жалғастыру туралы шығарған бұйрығы Еңбек кодексінің талаптарына сай келеді және ол бұйрықтар ешқандай органмен немесе лауазымды адаммен күші жойылмаған, яғни ол мектеп директорларын жұмысқа тағайындау кезінде олардан ешқандай ақша немесе доллар алмағаны және сыбайлас жемқорлыққа жол бермегені бекітіледі.

Ал, басты сот талқылауында А.Батырбеков ұсынған құжаттардағы Келес ауданына қарасты мектеп директорларын өз еркімен жұмыстан босату жөніндегі бұйрықты Сарыағаш ауданының білім бөлімі басшысының міндетін қоса атқарушы Н.Усипбеков қабылдаған, яғни мектеп директорларын Б.Абдиев қызметтерінен босатпаған. (іс беті 118-

125).
Сондай-ақ, Б.Абдиев нақты заңсыздыққа барып, сыбайластыққа жол бергені іс бойынша зерттелген дәлелдемелермен анықталмады, яғни ол жөнінде қылмыстық іс қозғалмаған, тергеу амалдары жүргізілмеген және айыптау үкімі шықпаған.

Істің мұндай тұрғысында сот А.Батырбековтың «Facebook» әлеуметтік желісінде Б.Абдиевке қатысты жариялаған жазбаларда Б.Абдиевті «сыбайластыққа жол қойған», «конкурссыз, дәнеңесіз қайтадан сол мектептеріне директор етіп тағайындаған», «заңсыздыққа қорықпай бара алатын», «заңды белден басатын» деп айыптауымен ұштасқан мәліметтері, шындыққа сәйкес келмейтін, көрінеу жалған мәлімет болып табылады деп санайды.
Одан бөлек, сот отырысында А.Батырбеков сотқа З.Умаргазиеваның Сыбайлас жемқорлыққа қарсы қызмет Департаментінің Сарыағаш аймағы бойынша ауданаралық басқармасына Б.Абдиевтің үстінен жазған арызын және осы арыз бойынша қабылданған шешімнің көшірмесін ұсынған. (іс беті 103-115).
Сот, А.Батырбековтің осы ұсынған құжаттарын негізсіз және шындыққа мүлдем жанаспайды деп табады. Себебі, сот отырысында куә ретінде жауап берген З.Умаргазиева Келес аудандық білім бөлімінің басшысы Б.Абдиевтің үстінен ешқандай органға арыз жазбағанын, сотқа дейінгі тергеп тексеру органдарының ешқайсысы өзін шақырып жауап алмағанын, Б.Абдиев өзінен 3000 АҚШ доллары көлемінде ақша сұрамағанын айтып, жауап берді.

Яғни, Б.Абдиев Келес ауданына қарасты мектеп директорларын тағайындау кезінде олардан ешқандай ақша талап етпегені, оларды Қазақстан Республикасы Еңбек кодексінің талаптарына сай мектеп директорларының еңбек қатынастарын өзгеріссіз жалғастыру жөніндегі

келісімдерімен қайта тағайындау жөнінде бұйрық шығарғаны анықталды.
(іс беті 145-154).
Бұл мән-жайлар, іске тіркелген Келес ауданына қарасты мектеп директорларының жазбаша түсініктерімен (іс беті 78-90) және сотта жауап берген куәлер А.Асқарова мен Д.Жолдасовтың жауаптарымен бекітіледі.

Сонымен қатар, 27.06.2019 жылғы «Психологиялық-филологиялық сот сараптамалық зерттеу» маманның №101 қорытындысына және сарапшы-маман М.Мырзаеваның сотта берген жауаптарынан зерттеуге ұсынылған А.Батырбековтің мақалалары жалпы анализ бойынша Б.Абдиевтің атқарып отырған қызметіне және жеке басына жағымсыз баға беруге бағытталғаны анықталды. (іс беті 16-17).

23.02.2019 жылғы А.Батырбековтің «Facebook» әлеуметтік желісіндегі парақшасында жариялаған «Ақшаң болса қалтаңда талтаң да талтаңда немесе Келестегі кеңкелестік-3» атты жазбасында «Ол Келес өңіріне қарасты 63 мектептің директорларына «давай тез барып, Сарыағаштан шығып келіңдер» деп бұйырады», «Директорлықтан босап қалған 63 адамды, Келестің «Заврайонасы» Бахтияр алады да конкурссыз, дәнеңесіз қайтадан сол мектептеріне директор етіп тағайындай салады!», «Балалар саз мектебінің директоры Умаргазиева Зулфия апайды қайта директор қызметіне тағайындау үшін «заврайоно» Бахтияр Абдиев одан 3-ақ мың доллар сұраған көрінеді» деген мәтіндегі сөйлемдерде (іс беті 70), 19.04.2019 жылы жариялаған «Құдам бар, не қамым бар немесе Келестегі кеңкелестік-6» атты жазбасында «Естеріңізге сала кетейік, алдыңғы «Келестегі кеңкелестік-5» деген постымызда, Келес аудандық білім бөлімінің басшысы Бахтияр Абдиевтің сыбайластыққа жол қойса да «тоқетерге» ұқсаған жеңіл шарамен құтылып кеткенін жазған едік.», «Келес заврайоносы» Бахтияр Абдиевтің заңсыздыққа қорықпай бара алатын «батылдығына» тәнтігімізді айттық», «Түк болмады дегенде, Бахтияр Абдиев мынадай заң бұзушылықтарымен атқарып отырған қызметімен хош айтысу керек болатын» (іс беті 72) және 08.05.2019 жылы жариялаған «Қандай үкім немесе Келестегі кеңкелестік-7» атты жазбасында «Алдыңғы серияда аудандық білім бөлімінің басшысы Бахтияр Абдиевтің мектеп директорларын тағайындағанда заңды белден басатынын, себебі сенген «крышасы» мықты екенін және ол «крышасының» кім екені жайлы болжамымызды келтіргенбіз» деген мәтіндегі жарияланған жазбаларында Б.Абдиевке қатысты «сыбайластыққа жол қойған», «конкурссыз, дәнеңесіз қайтадан сол мектептеріне директор етіп тағайындаған», «заңсыздыққа қорықпай бара алатын», «заңды белден басатын» - деп жарияланған сөздерді, сотталушы А.Батырбеков көрінеу жалған екендігін нақты біле тұра, бұқаралық ақпарат құралдарын, телекоммуникациялар желілерін пайдаланып, жариялап жіберген.
Сонымен қатар, сотталушы А.Батырбеков кінәсін мойындамағанымен, оның «Facebook» әлеуметтік желісінде жариялаған

жоғарыда көрсетілген жазбаларында жәбірленуші Б.Абдиевтің абыройы мен қадiр-қасиетiн әдепсiз түрде кемсiтетін «...Келес аудандық білім бөліміне басшы қылып Бозайдың тупой әкімі Бахтияр Абдиевтің тағайындатқан...» - деген мәтіндегі мәліметтерді жариялап, яғни бұқаралық ақпарат құралдарын, телекоммуникациялар желілерін пайдаланып жәбірленуші Б.Абдиевтің абыройы мен қадiр-қасиетiн әдепсiз түрде кемсiтіп, қорлаған қылмыстық құқық бұзушылық жасаған әрекеттері іс бойынша жинақталған құжаттармен және жәбірленуші Б.Абдиевтің жауаптарымен өз айғағын тауып бекітіледі.
Яғни, А.Батырбеков өзінің «Facebook» әлеуметтік желісінде жариялаған жазбаларында Б.Абдиевтің атқарып отырған қызметіне және жеке басына жағымсыз баға беруге бағытталған «...Келес аудандық білім бөліміне басшы қылып Бозайдың тупой әкімі Бахтияр Абдиевті тағайындатқан...» деген мәтіндегі сөйлемді пайдаланып, «тупой» деген терминді нақты адресат Б.Абдиевке бағыттап, Б.Абдиевтің абыройы мен қадiр-қасиетiн әдепсiз түрде кемсiткен.
27.06.2019 жылғы «Психологиялық-филологиялық сот сараптаманың қорытындысына сәйкес, зерттеуге ұсынылған мақала мәтіндерінде Б.Абдиевтің ар-намысы мен қадір-қасиетін қорлау сипатындағы сөйлем бар. (іс беті 13-18).

Жоғарыда көрсетілген қорытындының филиологиялық зерттеу бөлігінде, «...Келес аудандық білім бөліміне басшы қылып Бозайдың тупой әкімі Бахтияр Абдиевті тағайындатқан...» деген сөйлемде автор өз ойын жеткізу барысында инвективтік (тілдік нормаға сәйкес келмейтін) лексиканы қолданғанын: «тупой» термині - ауыспалы мағынада топас, ой-өрісі тар, надан, пасық деген мағына беретінін, қоғамдық-ізгілік қағидаларына қайшы келетін сөздерге, яғни біреудің жеке басына аса айқын жағымсыз (теріс) баға беретін сөздерге (балағаттайтын сөздер) жататыны анықталған. (іс беті 17).
Қазақстан Республикасы Жоғары Сотының «Сот тәжiрибесiнде азаматтардың және заңды тұлғалардың ар-намысы мен абыройын және iскерлiк беделдiлiгiн қорғау жөнiндегi заңдылықты қолдану туралы» 1992 жылғы 18 желтоқсандағы №6 нормативтік қаулысының 1 тармағында «Азаматтардың және ұйымдардың ар-намысына және абыройына кір келтіретін мәліметтерді тарату деп мына жағдайлар танылады: баспа жүзінде жарияланған, радиомен, теледидардан, жалпы басқа да бұқаралық құралдарды пайдалану арқылы хабарланған, мінездемелерде, арыздарда, әртүрлі ұйымдарға жолданған хаттарда көрсетілген, көпшілік алдында сөйлеу кезінде, лауазымды адамдарға, немесе басқада, оның ішінде бір немесе бірнеше адамға ауызша айтылған мәліметтер. Жеке адам туралы ондай мәлімет тек сол адамның өзіне ғана айтылса, ондай әрекеттерді кір келтіретін мәліметтерді тарату деп есептеуге болмайды» деп ескертілген.

А.Батырбековтың «Бозайдың тупой әкімі» деген сөз, өзінің сөзі еместігі, ол «Facebook» әлеуметтік желісіндегі «Алик Федр» деген бір фейктің сөздері екені, өзінің жазбаларында сол бір фейктің сөздерін пайдаланып, «Хабардар болдық» деп жазғаны туралы уәждер негізсіз. Яғни А.Батырбеков жәбірленуші Б.Абдиевтің ар-намысына тиіп, оның абыройы мен қадiр-қасиетiн әдепсiз түрде кемсiту ниетімен, аталған сөздерді бұқаралық ақпарат құралдарын, телекоммуникациялар желілерін пайдаланып жария еткен.

Сондықтан, сот, жинақталған дәлелдемелер жиынтығы негізінде сотталушы А.Батырбековтың әрекеті Қазақстан Республикасы Қылмыстық кодексінің 130-бабының 3-бөлігімен, Қылмыстық кодексінің 131-бабының 2-бөлігімен саралауға жатады деп табады. Өйткені А.Батырбеков өзінің «Facebook» әлеуметтік желісіндегі жеке парақшасында жариялаған жазбаларында, яғни бұқаралық ақпарат құралдарын, телекоммуникациялар желілерін пайдаланып жәбірленуші Б.Абдиевті «сыбайластыққа жол қойған», «конкурссыз, дәнеңесіз қайтадан сол мектептеріне директор етіп тағайындаған», «заңсыздыққа қорықпай бара алатын», «заңды белден басатын» - деген мәліметтерді жариялап және «Умаргазиева Зүлфия апайды қайта директор ғып тағайындау үшін Бахтияр Абдиев одан 3-ақ мың доллар сұраған көрінеді» деп меңзеп, бұқаралық ақпарат құралдарын, телекоммуникациялар желілерін пайдаланып жәбірленуші Б.Абдиевті сыбайлас жемқорлық сипатындағы қылмыс жасады деп айыптап, оның абыройы мен қадiр-қасиетiне нұқсан келтiретiн және беделiн түсiретiн көрiнеу жалған мәлiметтер таратып жала жауып, бұқаралық ақпарат құралдарын, телекоммуникациялар желілерін пайдаланып «...Келес аудандық білім бөліміне басшы қылып Бозайдың тупой әкімі Бахтияр Абдиевтің тағайындатқан...» - деген мәтіндегі мәліметтерді жариялап, жәбірленуші Б.Абдиевтің абыройы мен қадiр-қасиетiн әдепсiз түрде кемсiтіп, қорлаған.
Сот, А.Батырбековке жаза тағайындағанда оның жауаптылығын жеңілдететін мән-жайлар мен жауаптылығын ауырлататын мән-жайлар іс бойынша анықталмағанын ескереді.
А.Батырбеков жасаған қылмыстық құқық бұзушылықтың сипатын, сондай-ақ тағайындалатын жазаның сотталушының түзелуіне және отбасының тіршілік жағдайына ықпалын ескеріп, А.Батырбековке айыппұл немесе түзеу жұмыстары және балама бас бостандығын шектеу түріндегі жаза тағайындауға негіз жоқ деген тұжырымға келеді.

Сондықтан, сот, сотталушы А.Батырбековке Қылмыстық кодекстің 130-бабының 3-бөлігі бойынша бас бостандығын айыру жазасын, Қылмыстық кодексінің 131-бабының 2-бөлігі бойынша қоғамдық жұмыстарға тарту жазасын тағайындап, Қылмыстық кодексінің 58-бабының 2-бөлігінің негізінде онша қатаң емес жазаны неғұрлым қатаң жазаға сiңiру арқылы жаза тағайындайды.

Сот, А.Батырбековке қатысты сот залынан «күзетпен ұстау» бұлтартпау шарасы қолданылуға, жазаны өтеу мерзімі 2019 жылғы 23 қыркүйектен бастап есептелуге жатады деп табады.
Қылмыстық кодексінің 46-бабының 5-бөлігінің 2-тармағының негізінде А.Батырбековке жазаны қылмыстық-атқару жүйесінің орташа қауіпсіз мекемелерінде өтеуді белгілеу қажет деп санайды.
Қазақстан Республикасының АК-нің 951-бабының 1-бөлігінде «Моральдық зиян – жеке тұлғалардың өзiндiк мүлiктiк емес игiлiктерi мен құқықтарының бұзылуы, кемсiтiлуi немесе олардан айырылуы, оның iшiнде өзiне қарсы құқық бұзушылықтың жасалуы салдарынан жәбiрленушiнiң, ал осындай құқық бұзушылық салдарынан ол қайтыс болған жағдайда – жақын туыстарының, жұбайының (зайыбының) басынан кешірген (төзімін тауысқан, уайымға салған) жан азабы немесе тән азабы (қорлау, ызаландыру, қысым жасау, ашуландыру, ұялту, түңілту, тән қиналуы, залал шегу, қолайсыз жағдайда қалу және т.б.)» деп көрсетілген. Ал, 952-бабында «Моральдық зиян ақшалай нысанда өтеледi. Моральдық зиянның мөлшерiн анықтаған кезде жәбірленушінің не оған қарсы жасалған құқық бұзушылық салдарынан ол қайтыс болған жағдайда жақын туыстарының, жұбайының (зайыбының) келтiрiлген адамгершiлiк залалдың ауырлығын субъективті бағалауы да, сондай-ақ жәбiрленушiнiң не ол қайтыс болған жағдайда оның жақын туыстарының, жұбайының (зайыбының) жан азабы мен тән азабының дәрежесiн дәлелдейтiн объективтi деректер де: қол сұғу объектiсi болған игiлiктiң (өмiр, денсаулық, ар-ождан, қадiр-қасиет, бостандық, тұрғын үйге ешкiмнiң тиіспеуi және т.б.) өмірлiк маңыздылығы; құқық бұзушылық зардаптарының ауырлығы (жақын туыстарын өлтiру, мүгедектiкке алып келген дене жарақатын салу, бас бостандығынан айыру, жұмыстан немесе тұрғын үйден айыру және т.б.); ұятқа қалдыратын жалған мәлiметтер тарату сипаты мен аясы; жәбiрленушiнiң өмiр сүру жағдайлары (қызметтік, отбасылық, тұрмыстық, материалдық, денсаулық жағдайы, жасы және басқалары), өзге де назар аударуға тұратын мән-жайлар ескерiледi. 3. Моральдық зиян өтелуге тиiс мүлiктiк зиянға қарамастан өтеледi» деп көрсетілген.

Қазақстан Республикасының АК-нің 917-бабының 1-бөлігінде, азаматтар мен заңды тұлғалардың мүлiктiк немесе мүлiктiк емес игiлiктерi мен құқықтарына заңсыз iс-әрекеттермен (әрекетсiздiкпен) келтiрiлген (мүлiктiк және (немесе) мүлiктiк емес) зиянды, оны келтiрген тұлға толық көлемiнде өтеуге тиiс екені көрсетілген.

Сотталушы А.Батырбековтің қылмыстық іс-әрекетінен Б.Абдиевтің абыройы мен қадiр-қасиетiне нұқсан келіп, оған моральдық шығын келген.

Сонымен қатар, Б.Абдиев осы қылмыстық іс бойынша заң көмегін пайдаланғаны үшін қорғаушыға 500 000 теңге және сот-сараптамасына 67 500 теңге төлегені анықталды, ол жөнінде іске түбіртектер тіркелген.

Сондықтан, сот, жәбірленуші Б.Абдиевтің сотталушы А.Батырбековтен 10 000 000 миллион теңге моральдық шығынды және 567 500 теңге материалдық шығынды өндіру туралы талап арызы ішінара қанағаттандырғанды дұрыс деп табады.
Қазақстан Республикасы Қылмыстық кодексінің 98-1-бабының талаптарын сай жәбірленушілердің құқықтары мен заңды мүдделерін қорғау мақсатында А.Батырбековтен осы Кодекстің 98-2-бабында белгіленген он бес айлық есептік көрсеткіш мөлшерде ақшалай сома түріндегі мәжбүрлі төлемді сот Қазақстан Республикасының «Жәбірленушілерге өтемақы қоры» туралы заңнамасында көзделген тәртіппен өндіреді.
ҚАРАР БӨЛІГІ:
Қазақстан Республикасы Қылмыстық-процестік кодексінің 387, 388, 390, 393, 398, 402, 411-412-баптарын басшылыққа алып, сот
ҮКІМ ЕТТІ:
Сотталушы Батырбеков Аманкельды Мырхиевич Қазақстан Республикасы Қылмыстық кодексінің 130-бабының 3-бөлігінде көрсетілген қылмысты, Қылмыстық кодексінің 131-бабының 2-бөлігінде көрсетілген қылмыстық теріс қылықты жасағаны үшін кінәлі деп танылсын.

Қылмыстық кодексінің 130-бабының 3-бөлігімен 2 (екі) жыл, 3 (үш) ай мерзімге бас бостандығынан айыру жазасы тағайындалсын.

Қылмыстық кодексінің 131-бабының 2-бөлігімен отыз сағат қоғамдық жұмыстарға тарту жазасы тағайындалсын.
Қылмыстық кодексінің 58-бабының 2-бөлігін қолданып, қатаңдығы жеңілірек жазаны неғұрлым қатаң жазаға сіңіру жолымен түпкілікті 2 (екі) жыл, 3 (үш) ай мерзімге бас бостандығынан айыру жазасы тағайындалсын.
Сотталған А.Батырбековке Қылмыстық кодексінің 46-бабының 5-бөлігінің 2-тармағына сай жазасын қылмыстық-атқару жүйесінің орташа қауіпсіз мекемелерінде өтеуге белгіленсін.
А.Батырбеков сот залынан қамауға алынып, «күзетпен ұстау» бұлтартпау шарасы қолданылсын, жазаны өтеу мерзімі 2019 жылғы 23 қыркүйектен бастап есептелсін.

Жәбірленуші Б.Абдиевтің талап арызы ішінара қанағаттандырылсын. Батырбеков   Аманкельды   Мырхиевичтен   Бахтияр  Сапарович Абдиевтің пайдасына 200 000 (екі жүз мың) теңге моральдық шығын және 567 500  (бес жүз алпыс жеті мың бес жүз) теңге материалдық шығын өндірілсін; сонымен қатар, мемлекет пайдасына 1 262  (бір мың екі жүз алпыс  екі)  теңге  және  5 675  (бес  мың  алты  жүз  жетпіс  бес)  теңге
мемлекеттік баж салығы өндірілсін.

А.Батырбековтен Қазақстан Республикасының Жәбірленушілерге өтемақы қоры туралы заңнамасында көзделген тәртіппен он бес айлық есептік көрсеткіш мөлшерде 37 875 (отыз жеті мың сегіз жүз жетпіс бес) теңге мәжбүрлі төлем мемлекет пайдасына өндірілсін.
Үкімге наразы тарап жарияланған күннен бастап, сотталушы үкімнің көшірмесін алған күннен бастап 15 (он бес) тәулік ішінде Сарыағаш аудандық соты арқылы Түркістан облыстық сотына апелляциялық шағым келтіруге құқылы.

Судья
Көшірмесі дұрыс, судья




З.Алсеева
З.Алсеева
